

ՀԻՄՆԱՎՈՐՈՒՄ
  ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2026 ԹՎԱԿԱՆԻ ՄԱՐՏԻ 26-Ի N 372-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
[bookmark: _Hlk210244334]Հայաստանի Հանրապետության կառավարության որոշման նախագծով նախատեսվում է ՀՀ 2026թ-ի պետական բյուջեով նախատեսված ՀՀ կառավարության պահուստային ֆոնդից ՀՀ կրթության, գիտության, մշակույթի և սպորտի նախարարությանը հատկացնել 121,130.2 հազար դրամի չափով (բյուջետային ծախսերի տնտեսագիտական դասակարգման «Այլ մեքենաներ և սարքավորումներ» հոդվածով)՝ թատերահամերգային կազմակերպությունների համար մասնագիտացված գույքի ձեռքբերման նպատակով:

Ընթացիկ իրավիճակը և խնդիրները.
«Հայաստանի Հանրապետության 2026 թվականի պետական բյուջեի մասին» օրենքի 9-րդ հոդվածի 22-րդ կետով սահմանվել է, որ ՀՀ 2026 թվականի պետական բյուջեի՝ փաստացի ձևավորված տարեսկզբի ազատ մնացորդի հաշվին կարող են ֆինանսավորվել 2025 թվականին ստանձնված և սահմանված կարգով ՀՀ ֆինանսների նախարարության գանձապետական համակարգում հաշվառված, սակայն 2025 թվականի դեկտեմբերի 31-ի դրությամբ փաստացի չիրականացված կապիտալ ծախսերի գծով պայմանագրային պարտավորությունները։ Նշված կարգավորման շրջանակներում ՀՀ ֆինանսների նախարարության կողմից հավաքագրվել է մարմիններից համապատասխան տեղեկատվությունը և շրջանառվել ՀՀ կառավարության որոշման նախագիծ, որն ընդունվել է ՀՀ կառավարության 26.03.2026թ-ի նիստին (N 372 որոշում)։ Նշված որոշումից դուրս են մնացել այն պայմանագրերի գծով հատկացումները, որոնք մուտքագրված չեն եղել գանձապետական համակարգում։ Այս մասին Ֆինանսատնտեսական նախարարական կոմիտեի 13.03.2026թ-ի նիստին բարձրաձայնվել է և նիստի N ԿԱ/75-2026 արձանագրության 20-րդ կետի 1-ին ենթակետով առաջարկվել է մի շարք մարմիններին, այդ թվում՝ ՀՀ կրթության, գիտության, մշակույթի և սպորտի նախարարությանը գանձապետական համակարգում չնույնականացված և որոշման մեջ չներառված պայմանագրերի ֆինանսավորման հարցը և աղբյուրը քննարկել ՀՀ ֆինանսների նախարարության հետ և սահմանված կարգով ներկայացնել համապատասխան առաջարկություն։
Այսպիսով, սույն Նախագծով նախատեսվում է ՀՀ կառավարության պահուստային ֆոնդից գումար հատկացնել ՀՀ ԿԳՄՍ նախարարության՝ որպես ԲԳԿ-ի այն պայմանագրային պարտավորությունների գծով, որոնք չեն ներառվել ՀՀ կառավարության 26.03.2026թ-ի N 372-Ն որոշման հատկացումներում, մասնավորապես. 
· «Արամ Խաչատրյան» համերգասրահի համար լեդ էկրանի ձեռքբերում՝  78,700.1 հազար դրամ,
· Գյումրու Վ. Աճեմյանի անվան պետական դրամատիկական թատրոնի համար ձայնային համակարգի ձեռքբերում՝  41,980.0 հազար դրամ:
Նախագծով նաև նախատեսվում է 450.1 հազար դրամ հատկացնել Կ. Ստանիսլավսկու անվան պետական ռուսական դրամատիկական թատրոնի լուսային համակարգի ձեռքբերման գծով ՀՀ կառավարության 26.03.2026թ-ի N 372-Ն որոշմամբ հատկացված գումարի շտկման համար (35,946.0 հազար դրամի փոխարեն հատկացվել է 35,495.9 հազար դրամ)։
Նախագծով նաև կատարվում է ուղղում ՀՀ կառավարության 26.03.2026թ-ի N 372-Ն որոշման N4 հավելվածում՝ ՀՀ ԿԳՄՍ նախարարությանը վերաբերող մասը որոշման N7 հավելվածին համապատասխանացնելու համար:

Կարգավորման նպատակը և բնույթը. 
Որոշման նախագծի ընդունմամբ կկատարվեն հատկացումներ թատերահամերգային կազմակերպությունների մասնագիտացված գույքով ապահովման համար:

          Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվի 2025թ-ին ստանձնած և չկատարած պայմանագրային պարտավորությունների կատարումը։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2026 թվականի պետական բյուջեի մասին» օրենքում վերաբաշխում և լրացումներ, Հայաստանի  Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու, Հայաստանի  Հանրապետության կառավարության  2026 թվականի մարտի 26-ի N 372-Ն որոշման մեջ փոփոխություն կատարելու, ինչպես նաև Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեի ծախսերն ավելանում են 121.1 մլն ՀՀ դրամով, իսկ եկամուտների, ինչպես նաև տեղական ինքնակառավարման մարմնի բյուջեում եկամուտների կամ ծախսերի ավելացում չի առաջանում։ 

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 2021 օգոստոսի 18-իթիվ 1363-Ա որոշմամբ հաստատված ՀՀ կառավարության  ծրագրի «4.9 ՄՇԱԿՈՒՅԹ» բաժնի 12-րդ ենթակետից, որով նախատեսվում է «մշակութային հաստատությունների գույքի և նյութատեխնիկական բազայի բարելավում, գեղարվեստական բարձրարժեք արդյունքի (գույքի) ապահովում (..., անվտանգային համակարգեր)»:

[bookmark: _GoBack]Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



